
ᓄᓇᕗᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ 
ᐊᖓᔪᖄᖓᑦᑕ ᐅᓂᒃᑳᖓ 
ᒫᑦᓯ 23, 2007 

 

ᐊᖓᔪᖄᕆᔭᐅᓪᓗᖓ ᓄᓇᕗᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᓐᓄᑦ, 

ᖁᕕᐊᓱᑦᑎᐊᐳᖓ ᐅᓂᒃᑳᖃᕈᓐᓇᕆᐊᒃᓴᓐᓂᒃ ᕿᓂᖅ ᐱᓕᕆᖃᑎᒌᖏᑦ ᐊᒃᓱᐊᓗᒃ ᑲᔪᓯᓂᖃᑦᑎᐊᖅᓯᒪᓂᖏᑦᑕ 

ᒥᒃᓵᓄᑦ. 

ᑕᐃᒪᖓᑦ ᐱᓕᕆᐊᕗᑦ ᐊᓚᒃᑲᖅᑕᐅᓚᐅᕐᒪᑕᓂ ᒪᐃ, 2005, ᐊᑐᓂ ᑖᒃᑯᐊ 25ᖑᔪᑦ ᓄᓇᓖᑦ ᖃᕋᓴᐅᔭᒃᑯᑦ 

ᖃᖓᑦᑕᖅᑎᑕᐅᓯᒪᔪᖅᑎᒍᑦ ᐱᔪᓐᓇᖅᓯᑎᑕᐃᓐᓇᕆᓯᒪᓕᖅᑕᕗᑦ ᐊᒻᒪᓗ ᐊᒡᒌᓯ 2005ᖑᓕᖅᑎᓪᓗᒍ, ᓄᓇᓕᓕᒫᓂ 

ᐱᔨᑦᓯᖅᑕᐅᔪᒃᓴᓂ ᐊᑐᖅᑕᐅᔪᓐᓇᐃᓕᓚᐅᖅᐳᒍᑦ. ᐊᕐᕌᒍᓂ ᐊᕐᕋᒍᑕᒫᖅᓯᐅᒻᒥ ᑲᑎᒪᑎᓪᓗᑕ ᐅᓂᒃᑳᖃᓚᐅᕋᒪ 

2,000 ᐅᖓᑖᓂ ᓄᓇᕗᒥᐅᑕᐅᔪᑦ ᕿᓂᕐᒥᒃ ᐊᑐᖃᑦᑕᕐᓂᕋᖅᖢᒋᑦ.   

ᒫᓐᓇᓕ ᐅᖃᐅᑎᔪᓐᓇᓕᕆᕙᒋᑦ 3,000 ᐅᖓᑖᓂ ᓄᓇᕗᒥᐅᑕᐅᔪᑦ ᐊᖏᕐᕋᕆᔭᐃᑦ ᐊᒻᒪᓗ ᓇᖕᒥᓂᖅ 

ᐱᓕᕆᕕᐅᔪᑦ ᕿᓂᖅᒥᒃ ᐊᑐᖃᑦᑕᓕᖅᑐᑦ. 

ᐊᕐᕋᒍᒃ ᒪᕐᕉᒃ ᑐᖏᑦᑎᐊᖓᑐᐃᓐᓇᖅ ᐱᑕᖃᓕᖅᑎᓪᓗᑕ, ᐊᑕᐅᓯᐅᑉ ᐅᖓᑎᑦᑎᐊᖓᓃᑦᑐᑦ ᓱᕐᓗ 

ᐱᖓᓱᓕᖅᓱᕈᑦᑎᒍᑦ ᐊᖏᕐᕋᕆᔭᐅᔪᑦ ᓄᓇᕗᒥ ᕿᓂᖅᒥ ᐊᑐᖃᑦᑕᖅᐳᑦ. ᒫᓐᓇᐅᔪᖅ ᑕᕝᕙ “ᑲᑉᐳᑎᓯᒪ”-

ᓂᖅᐸᐅᖃᑕᐅᕗᒍᑦ ᓄᓇᕐᔪᐊᓕᒫᒥ. ᐊᒃᓱᐊᓗᒃ ᑕᒪᓐᓇ ᑐᓴᕈᒥᓇᖅᑐᖅ ᓄᓇᕗᒥ ᑮᓇᐅᔭᓕᕆᐅᕋᓱᐊᕐᓂᕐᒧᑦ 

ᐃᓄᓯᓕᕆᓂᕐᒨᖓᔪᓄᓪᓗ - ᐃᒻᒥᓄᑦ ᐱᓕᕆᖃᑎᒌᒍᓐᓇᓕᖅᐳᒍᑦ ᐊᒻᒪᓗ ᓄᓇᕐᔪᐊᓕᒫᒧᑦ.  

ᐊᕐᕌᓂ, ᓇᓗᓇᐃᔭᐃᑎᓪᓗᖓ ᐱᓕᕆᐊᕆᓯᒪᔭᑦᑎᓐᓂᒃ, ᐃᓄᖕᓂ ᖃᑦᓯᑲᓪᓚᖕᓂ ᐅᖃᐅᓯᖃᓚᐅᕋᒪ 

ᐱᓕᕆᓯᒪᖃᑕᐅᓪᓗᐊᑲᓪᓚᒃᑐᓂᒃ ᐊᒻᒪᓗ ᑎᒥᐅᔪᓂᒃ ᐊᓚᒃᑲᕈᓐᓇᐅᑎᒋᓯᒪᔭᑦᑎᓐᓂ. ᒫᓐᓇᓕ ᐅᑭᐅᑦᑎᓐᓂ ᑖᒃᑯᐊ 

ᐊᑎᖏᑦ ᑕᐃᑐᐃᓐᓇᕐᓂᐊᖅᑕᒃᑲ ᐊᒻᒪᓗ ᖃᓄᐃᑦᑐᓂᒃ ᐊᒃᓱᕈᐊᖃᕆᐊᖃᕐᓂᐊᕐᒪᖔᑦᑕ 

ᐅᖃᐅᓯᖃᕐᓂᖅᓴᐅᖔᓕᕐᓗᖓ. ᐅᑯᐊ ᑕᕝᕙ ᐃᓄᐃᑦ ᑎᒥᐅᔪᓪᓗ ᑲᔪᓯᔪᓐᓇᕈᑎᒋᔭᕗᑦ ᐅᑯᐊᖑᕗᑦ: 

• ᑲᑎᒪᔨᕗᑦ. ᑖᒃᑯᐊ ᐊᑭᓕᖅᓱᒐᐅᓇᑎᒃ ᑲᑎᒪᔨᐅᖕᒪᑕ ᑕᓯᐅᖅᑎᒋᓯᒪᔭᕗᑦ ᐊᒻᒪᓗ 

ᑎᓕᐅᖅᑎᒋᓪᓗᑎᒍᑦ ᖃᓄᐃᑦᑐᓂᒃ ᐊᒃᓱᕈᕐᓇᖅᑐᓂᒃ ᐊᖅᑯᓴᖅᓯᑐᐊᕋᑦᑕ;  

• ᐊᐃᑉᐸᖓ, ᐱᓕᕆᑦᑎᐊᔪᔫᓪᓗᓂ ᐊᒃᓱᕈᑦᑎᐊᓲᖅ ᐊᖏᖅᓯᒪᓂᖃᖏᑉᐸᑦ ᓗᕋᐃᓐ ᑖᒪᔅ, ᐅᓇ 

ᑎᒥᐅᔪᖅ ᓴᖅᑭᔮᕈᓐᓇᕋᔭᖏᑦᑐᖅ; 

• ᐱᖓᔪᖓᑦ, ᑕᐃᔪᒪᒐᒃᑭᑦ ᐱᓇᓱᐊᑦᑎᐊᖅᓯᒪᓂᖏᑦ SSI Micro Limited ᐊᒻᒪ ᐱᓗᐊᖅᑐᒥᒃ 

ᐊᖓᔪᖄᖓ ᑖᒃᑯᐊ, ᔨᐊᕝ ᐱᓕᑉ ᐊᒻᒪᓗ ᐃᖅᑲᓇᐃᔭᖅᑐᑦ ᑕᐃᑲᓂ SSI Micro-ᒥ; 

• ᑭᖑᓪᓕᖅᐹᒥᓕ, ᑕᐃᔪᒪᒋᕙᒃᑲ ᐱᒋᐊᖅᑎᑦᑎᖃᑕᐅᓚᐅᖅᑐᑦ ᐊᒻᒪᓗ ᐃᑲᔪᖅᓱᐃᖏᓐᓇᖅᑐᑦ 

ᐅᕙᑦᑎᓐᓂᒃ ᑖᒃᑯᓂᖓ ᓄᓇᓕᖕᓂ 25ᓂ ᐱᔨᑦᓯᖅᑎᒋᔭᕗᑦ ᖃᕋᓴᐅᔭᓅᖓᔪᓄᑦ. ᑖᒃᑯᐊ ᐃᓄᐃᑦ 

ᑎᒥᐅᔪᓪᓗ ᐱᑕᖃᖅᑎᑦᑎᖕᒪᑕ ᓄᓇᒥᓂᒃ ᕿᓂᖅ-ᒥᒃ ᓴᖅᑭᔮᖅᑎᑦᑎᓪᓗᑎᒃ ᐊᒻᒪᓗ ᕿᓂᖅ-ᒧᑦ 

ᐱᔨᑦᓯᖅᑕᐅᔪᑦ ᐸᖅᑭᔭᐅᑦᑎᐊᖅᖢᑎᒃ ᓄᓇᒋᔭᒥᓂ.  

 

ᒫᓐᓇ ᑕᐃᒪ ᐅᖃᐅᓯᖃᕈᒪᖔᓕᕆᕗᖓ ᖃᓄᐃᑦᑐᓂᒃ ᓯᕗᓂᒃᓴᑦᑎᓐᓂ ᐊᖅᑯᓵᖅᓯᓂᐊᕈᓇᐅᖕᒪᖔᑦᑕ. 

ᐊᒃᓱᐊᓗᒃ ᑲᔪᑦᑎᐊᖅᓯᒪᒐᑦᑕ ᐊᒻᒪᓗ ᑕᐃᒪᐃᓐᓂᖓᓄᑦ ᐊᒡᕕᐊᕈᑕᐅᓂᐊᖅᑐᓂᒃ ᓇᓗᓇᐃᖅᓯᐊᕐᔪᒍᒪᕗᖓ 

ᖃᓄᐃᓕᐅᕈᑎᒋᔭᕆᐊᖃᕐᓂᐊᕐᒪᖔᑦᑎᒍᓪᓗ ᑕᒪᒃᑯᐊ ᐱᕚᓪᓕᕈᑕᐅᔪᑦ ᐱᑕᖃᐃᓐᓇᖁᒐᑦᑎᒍᑦ ᓄᓇᕗᒥ. 

ᓯᕗᓪᓕᕐᒥ ᖃᓄᐃᓯᒪᓂᖓ ᓇᓗᓇᐃᖄᕐᓗᒍ. ᕿᓂᖅ ᐱᓕᕆᖃᑎᒌᖕᓂᖓ ᐃᑲᔪᖅᓱᖅᑕᐅᖕᒪᑦ 

ᑐᓂᓯᔪᐃᓐᓇᐅᓪᓗᑎᒃ ᐊᔾᔨᒌᖏᑦᑐᑦ ᐱᖃᖅᑎᐅᔪᑦ ᑖᒃᑯᐊ ᐊᑭᖏᑦ ᐊᒃᓱᑦ ᓇᓕᒧᒃᓲᑎᓕᖅᐹᓪᓕᖁᓪᓗᒋᑦ ᖃᓪᓗᓈᑦ 

ᓄᓇᖓᓂ ᑕᐃᒪᓐᓇᑦᓴᐃᓐᓇᖅ ᐱᔨᑦᓯᖅᑕᐅᓂᖏᓐᓄᑦ. ᓄᓇᕗᒥ ᐊᑭᓖᑎᑦᑎᖃᑦᑕᕋᑦᑕ  $60 ᑕᖅᑭᑕᒫᑦ 

ᕿᓂᖅ-ᑯᑎᒍᑦ ᐱᖃᖁᓪᓗᒋᑦ. ᖃᓪᓗᓈᑦ ᓄᓇᖓᓐᓂ ᑕᐃᒪᐃᑦᑐᖃᕈᕕᒃ ᐊᑭᓕᖅᓱᐃᒐᔭᕋᕕᑦ $40 ᑐᖔᓂ 

ᑕᐃᒪᐃᒻᒪᑦ 60 ᑖᓚᐅᑎᓪᓗᒍ ᐊᑭᑐᓂᖅᓴᐅᕌᕐᔪᒃᐳᒍᑦ ᓱᓕ ᓇᖕᒥᓂᖅ ᐱᓕᕆᕕᖃᖅᑎᐅᔪᑦ ᐊᑭᓕᖅᓱᕋᔭᖅᑕᖓᓄᑦ, 

ᑕᐃᒪᐃᑦᑐᑦᓴᐃᓐᓇᕐᒧᑦ ᐱᔨᑦᑎᕋᕐᕕᐅᒍᑕ. 

ᐃᑲᔪᖅᑕᐅᓯᒪᖏᒃᑯᑕ ᑲᓇᑕᐅᑉ ᒐᕙᒪᖓᓐᓄᑦ ᐊᓯᖏᓐᓄᓗ, ᑕᐃᒪᓐᓇᐃᑐᖃᖅᑎᑦᑎᓂᕗᑦ ᐊᑭᖃᕋᔭᕋᓗᐊᕐᒪᑦ 

$150 ᑕᖅᑭᑕᒫᑦ. ᑕᐃᒪᓐᓇᐃᓚᕿᔪᖅ ᓈᓴᐅᑎᑦ ᒪᓕᒃᑐᒋᑦ 2,000-ᑐᐃᓐᓇᐃᑦ ᐊᑐᖃᑦᑕᖅᑎᓪᓗᒋᑦ ᐅᑭᐅᑦ 9 

ᐃᓱᓕᑎᓪᓗᒍ ᐱᓕᕆᐊᒃᓴᑦᑕ ᐸᕐᓇᐅᑎᖓᑎᒍᑦ. ᐅᑭᐅᖅ ᒪᕐᕈᒃ ᐊᓂᒍᓚᐅᖅᑎᓐᓇᒋᓪᓘᓐᓂᑦ ᐸᕐᓇᐅᑎᑦᑕ ᐃᓗᐊᓂ 

ᐊᕝᕙᖓᑕ ᐅᖓᑎᑦᑎᐊᖓᓄᑦ ᐊᖏᖅᑕᐅᓯᒪᔫᑉ ᐅᖓᓵᓅᕇᖅᓯᒪᓕᖅᑐᒍᑦ ᐱᔨᑦᓯᕐᕕᒋᔭᒃᓴᑦᑕ.  

ᑐᓐᓂᖁᓯᐊᕆᖃᑦᑕᑦᑕᕗᑦ ᐊᔾᔨᒌᖏᑦᑐᓂ ᑎᒥᐅᔪᒥ ᑕᐃᒃᑯᓂᖓ 1,000ᓂᒃ ᐱᔨᑦᓯᒃᑲᓐᓂᖅᓯᒪᓕᖅᑕᑦᑎᓐᓂᒃ 

ᐱᒍᔾᔨᖏᒻᒪᑕ ᐊᒡᓛᑦ ᐱᕈᖅᐸᓪᓕᐊᔾᔪᑎᒃᓴᑦᑎᓐᓂ ᐊᖑᒻᒪᑎᔪᓐᓇᕐᓂᐊᖏᑦᑐᑦ ᑕᐃᒃᑯᐊᓗ ᐱᔪᒪᔪᑦ 

ᐊᒥᓱᕈᖅᐸᓪᓕᐊᑐᐃᓐᓇᖅᑎᓪᓗᒋᑦ. 

ᖃᓄᖅ ᑕᕝᕙ ᑐᑭᖃᖅᐸ? ᕿᓂᖅ ᐊᑯᓐᓈᕿᓕᕈᓂ ᐱᕈᕐᓂᕆᔭᕆᐊᖃᓚᐅᖅᑕᖓᓂᒃ ᐱᕐᕈᐊᓪᓚᖕᓂᖓᓄᑦ 

ᐱᓕᕇᕐᒪᑦ ᐱᓕᕆᓂᕆᔭᕗᑦ ᐊᖏᓂᖅᓴᐅᖕᒪᑦ ᑮᓇᐅᔭᖅᑖᕆᓚᐅᖅᑕᑦᑕ ᐱᒋᐊᕈᑎᒃᓴᑦᑎᓐᓄᑦ ᐅᖓᑕᐅᔾᔨᓪᓗᑕ. 

 ᖃᓄᐃᓕᐅᕆᐊᖃᓕᖅᐱᑕᓕ ᒫᓐᓇ? ᑖᓐᓇ ᐱᔨᑦᓯᖅᑎᐅᔪᖅ ᐱᖃᖅᑎᑦᑎᔨ ᐊᒻᒪᓗ CSP-ᑯᑦ 

ᕿᐱᓗᖃᑦᑕᖁᔭᕆᐊᖃᖅᐱᑎᒎᑦ ᑕᐃᒃᑯᓂᖓ ᕿᓂᖅ-ᒥ ᐊᖅᑯᑎᖃᕈᒪᔪᓂᒃ? ᑭᒡᓕᖃᖅᑎᒋᐊᖃᓕᖅᐱᑎᒍᑦ 

ᓱᒃᑲᓂᖏᑦ ᐅᕝᕙᓘᓐᓂᑦ ᑭᒡᓕᓕᐅᕐᓗᒋᑦ ᐊᑐᕐᓂᕆᔪᓐᓇᖅᑕᖏᑦ ᒐᕙᒪᒃᑯᓐᓄᑦ ᐃᒪᓐᓇᑎᒋ ᖃᐃᑦᑎᔭᐅᓯᒪᒐᑦᑕ 

ᑕᐃᒪᐃᑦᑑᔭᕆᐊᖃᕐᒫᓚᓗᒋᑦ? ᖃᓄᐃᓕᐅᕈᑕᐅᔭᕆᐊᓕᐅᒍᓗᐊᖅ ᐅᕝᕙᓘᓐᓃᑦ ᕿᓂᖅ ᓱᕐᓗ 

ᖃᐅᔨᒋᐊᖅᑕᐅᓱᐃᑦᑐᑐᑦ ᐱᕈᖅᐸᓪᓕᐊᑐᐃᓐᓇᓚᖓᖕᒪᑦ ᑕᐃᒫᒡᓗ ᐱᔨᑦᑎᖅᑕᖏᑦ ᐊᑲᐃᓪᓕᐅᖔᓕᕐᓗᑎᒃ. 

ᑮᓇᐅᔭᓕᐅᕈᑎᒋᒃᑲᓐᓂᕈᓐᓇᖅᑕᕗᑦ ᓄᑖᑦ ᐊᒻᒪᓗ ᐊᓯᕈᖅᐸᓪᓕᐊᔪᑦ ᐱᔨᑦᓯᕈᑏᑦ ᓂᐅᕐᕈᑎᒋᓗᒋᑦ ᒫᓐᓇ 

ᐱᔨᑦᓯᕐᕕᒋᔭᕆᐊᖃᖅᑕᑦᑕ ᐅᖓᑖᓄᕈᑎᔪᑦ - ᓱᕐᓗ ᐊᑐᖅᑕᐅᒐᔪᖕᓂᖅᐹᑦ ᐊᒻᒪᓗ ᓂᐱᓂᒃ ᐊᑐᖅᑐᑦ (VOIP). 

ᑖᒃᑯᐊ ᒪᕐᕉᒃ ᓄᐃᑎᑕᐅᓂᐊᕐᒪᑕ ᐊᑐᖅᑕᐅᔪᓐᓇᖅᓯᓂᖏᑦ ᐱᓇᓱᐊᕈᓯᕐᓂ ᐊᒡᒋᖅᑐᓂ ᑕᕿᓂᓗ ᐊᒻᒪᓗ 

ᐊᑭᓕᖅᓱᖅᑕᐅᓯᒪᓂᐊᖅᑐᑦ ᐊᑭᓪᓗᐊᖓ ᒪᓕᒡᓗᒍ ᓯᓚᑎᑦᑎᓐᓂ ᐃᑲᔪᖅᑕᐅᓯᒪᑎᓐᓇᒍ. ᑭᓯᐊᓂᓕ ᑖᒃᑯᐊ 

ᐱᑕᖃᖅᑎᑕᐅᓂᖏᓐᓄᑦ ᐊᑭᓕᐅᑕᐅᔪᑦ ᓈᒻᒪᖕᓂᐅᔭᖏᒻᒪᑕ ᑕᐃᒃᑯᐊ ᖃᕋᓴᐅᔭᒃᑯᖅᑐᒃᑯᑦ ᐱᔨᑦᓯᖅᑕᐅᔪᒪᔪᑦ 

ᐊᖑᒻᒪᑎᕕᐅᑦᑎᐊᖁᓪᓗᒋᑦ.  

ᑕᒪᓐᓇ ᐱᓕᕆᐊᕆᖁᓪᓗᒍ, ᓯᕗᓂᒃᓴᑦᑎᓐᓄᑦ ᑕᑯᒋᐊᕆᐊᖃᕋᑦᑕ, ᑕᐃᒃᑯᐊᓗ ᐱᒋᐊᕈᑎᒃᓴᓄᑦ 

ᑮᓇᐅᔭᖅᑖᕐᕕᒋᓚᐅᖅᑕᕗᑦ ᓄᓇᓕᓕᒫᓄᑦ ᐊᑭᑭᓐᓂᖅᓴᐅᖁᓪᓗᒍ ᐃᑲᔪᓚᐅᖅᑐᑦ - ᑲᓇᑕᐅᑉ ᒐᕙᒪᖓ ᐊᒻᒪᓄ 

ᓄᓇᕗᑦ ᒐᕙᒪᖓ, ᐃᓄᐃᑦ ᓄᓇᑖᖅᓯᒪᔪᑦ ᑎᒥᖁᑎᖏᑦ ᐊᒻᒪᓗ ᐱᔨᑦᓯᖅᑕᕗᑦ, ᓇᓗᓇᐃᑦᑎᐊᕐᓗᒍ ᐃᓄᓕᒫᓄᓪᓗ 

ᑐᓴᒐᒃᓴᕈᖅᑎᓪᓗᒋᑦ ᐅᑯᐊ: 

• ᕿᓂᖅ ᐊᒃᓱᐊᓗᒃ ᑲᔪᓯᑦᑎᐊᖅᓯᒪᖕᒪᑦ ᑮᓇᐅᔭᓕᐅᕈᑎᒃᓴᓄᓪᓗ ᐱᕙᓪᓕᐊᓂᑦᑎᐊᕙᐅᓯᒪᓪᓗᓂ 

ᐊᒻᒪᓗ ᐃᓅᓯᓕᕆᓂᕐᒨᖓᔪᓄᑦ ᐱᕙᓪᓕᐊᑎᑦᑎᓂᕐᒥ ᓄᓇᕗᒥ ᓄᓇᓕᓕᒫᓄᑦ; 

• ᑕᒪᓐᓇ ᑲᔪᑦᑎᐊᖏᓐᓇᖁᓪᓗᒍ, ᓯᕗᓂᒃᓴᑦᑎᓐᓄᑦ ᐃᑲᔪᖅᑕᐅᒃᑲᓐᓂᕆᐊᖃᕐᓂᐊᖅᑐᒍᑦ; 

• NBDC-ᑯᑦ ᑮᓇᐅᔭᓕᐅᖅᑎᐅᖁᓇᒋᑦ ᐋᖅᑭᒃᑕᐅᓯᒪᖕᒪᑕ, ᐃᓄᐃᑦ ᑎᒥᖁᑎᖏᑦ 

ᐱᕈᖅᑎᑕᐅᒋᐊᖁᓪᓗᒍ ᓄᐊᑦᑎᔭᕆᐊᖃᕐᒪᑕ ᒐᕙᒪᐅᔪᓂᒃ ᐊᒻᒪᓗ ᓄᓇᑖᕈᑎᑎᒍᑦ 

ᑎᒥᕈᖅᑎᑕᐅᓯᒪᔪᓂᒃ, ᐃᓄᓕᒫᓄᓪᓗ ᑐᒃᓯᕋᕐᓗᑎᒃ ᐱᓕᕆᐊᖃᕈᒪᔪᓂᒃ ᓱᕐᓗ ᑕᐃᒫᒃ ᐱᓚᐅᕋᑦᑕ 

2003ᒥ ᐱᒋᐊᖅᑎᑕᐅᖁᓪᓗᒍ ᐊᒻᒪᓗ ᑕᒪᓐᓇ ᐱᕙᓪᓕᐊᓂᖃᑦᑎᐊᖁᓪᓗᒍ ᑮᓇᐅᔭᓕᐅᕈᑎᒃᓴᓄᑦ 

ᐊᒻᒪᓗ ᐃᓅᓯᓕᕆᓂᕐᒧᑦ ᐱᕚᓪᓕᕈᑕᐅᓗᓂ ᓄᓇᓕᓕᒫᓂ ᓄᓇᕗᒥ ᖃᕋᓴᐅᔭᒃᑯᑦ ᐱᐊᓚᔪᒃᑯᑦ 

ᐊᖅᑯᑎᖃᓕᕐᓂᖓᓄᑦ. 

 
ᓱᖃᐃᒻᒪᐅᒍᓗᐊᖅ ᐊᖏᖅᑐᐃᓐᓇᐅᓂᐊᖏᒃᑭᕗᑦ ᐃᓄᓕᒫᓅᖓᔪᓄᑦ ᑐᓐᓂᖁᓯᒃᑲᓐᓂᕆᐊᖃᕐᓂᖏᑦ 

ᓄᓇᕗᒧᑦ. ᑭᓯᐊᓂ ᓇᓗᓇᖏᒻᒪᑦ NBDC-ᑯᑦ ᖃᓄᐃᑦᑐᒦᓐᓂᕆᔭᖏᑦ - ᓄᓇᕗᑦ 25ᓂ ᓄᓇᓕᖕᓂ 

ᐅᖓᓯᒌᒃᑑᑎᓂᒃ ᓄᓇᓕᖃᕐᒪᑦ ᐊᖅᑯᑎᖃᐅᕋᑎᒡᓗ. ᓄᓇᕗᑦ ᐃᑲᔪᖅᑕᐅᔭᕆᐊᓕᒃ ᑕᒪᒃᑯᐊ 

ᑐᓴᐅᒪᖃᑦᑕᐅᑎᓕᕆᔾᔪᑎᐅᔪᑦ ᐊᑭᑐᔪᐊᓘᖕᒪᑕ ᐱᑕᖃᖅᑎᑦᑕᕆᐊᖏᑦ ᑲᓇᑕᒥᐅᑕᐅᖃᑎᑦᑕ ᓴᓂᐊᓂ, ᑕᐅᓇᓂᓗ 

ᐊᖅᑯᑎᒃᑯᑦ ᐅᐸᒃᑕᐅᒡᒐᖏᒻᒪᑕ ᐊᖅᑯᑎᖏᓪᓗ ᐊᑐᐃᓐᓇᐅᒪᑦᑎᐊᖅᓱᑎᒃ. ᑮᓇᐅᔭᓕᐅᖅᑎᐅᓇᓱᒃᑐᓄᑦ 

ᐃᓱᒪᖅᓲᑕᐅᑐᐃᓐᓇᕐᓂᐊᕈᓂ, ᑕᐃᒃᑯᐊ ᑭᓯᐊᓂ ᓄᓇᕗᒥ ᓄᓇᓖᑦ ᐊᖏᓂᖅᓴᐅᔪᒃ ᐱᑕᖃᕐᕕᐅᒐᔭᕐᒪᑕ.  

ᐃᑲᔪᖅᑕᐅᖏᒃᑯᓂ ᑐᓴᐅᒪᔾᔪᑎᓕᕆᓂᐅᔪᖅ ᓄᓇᕗᒥ ᓄᓇᓕᐅᔪᓕᒫᑦ, ᓄᓇᕗᑦ ᐱᔪᓐᓇᔾᔮᖏᒻᒪᑦ 

ᓯᕗᓂᒃᓴᑦᑎᓐᓂ ᐊᖅᑯᓵᖃᑦᑕᕐᓂᐊᖅᑕᖏᓐᓂ. ᐃᑲᔪᒪᒍᕕᑦ ᐅᕙᑦᑎᓐᓂ ᓯᕗᓂᒃᓴᑦᑎᓐᓄᑦ ᐸᕐᓇᐃᓂᑦᑎᓐᓂ 

ᐅᖃᐅᓯᒃᓴᖃᑐᐃᓐᓇᕈᕕᓪᓘᓐᓃᑦ ᐸᕐᓇᐅᑎᒋᔭᑦᑕ ᒥᒃᓵᓄᑦ ᐊᑎ ᐅᖄᓚᒋᑦ ᖃᕋᓴᐅᔭᒃᑯᓪᓘᓐᓃᑦ ᑎᑎᕋᕐᕕᒋᓗᑕ - 

ᐅᖃᐅᔾᔫᓯᐊᕈᒪᑐᐃᓐᓇᖅᐳᒍᑦ, ᐃᑲᔪᖅᑕᐅᔪᒪᕗᒍᑦ ᐊᒻᒪᓘᓐᓃᑦ ᐊᐃᕙᖃᑎᒌᑲᐃᓐᓇᕐᓗᑕ ᓯᕗᓂᒃᓴᕗᑦ ᐱᓪᓗᒍ. 

ᐊᓕᐊᓇᐃᒍᓱᒃᐳᖓ ᑕᒪᑐᒧᖓ ᐱᖃᑕᐅᔪᓐᓇᖅᓯᒪᒋᐊᒥᒃ. ᖁᔭᓐᓇᒦᖅᑕᐃᓐᓇᕆᔪᒪᕙᒃᑲ ᐃᑲᔪᖅᓯᒪᔪᓕᒫᑦ 

ᐊᒻᒪᓗ ᐃᑲᔪᓛᕐᒥᔪᑦ ᑕᒪᑐᒥᖓ ᐱᒻᒪᕆᐅᔪᒥᒃ ᐱᕙᓪᓕᐊᑎᑦᑎᓂᕐᒥ ᓯᕗᓂᒃᓴᑦᑎᓂ. 

ᑕᐃᕙᑦ ᐃ. ᓯᒥᑦ 
ᐊᖓᔪᖄᖅ 
ᓄᓇᕗᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ 


